
Krôwcka Pelagia 

 

Pùsca w krokù przë zdżibniãcym 

Je rozpòrtô sëknia z tëłu 

Dzurã òbczas biôtczi z zãcã 

W nowym wãpsu Riszk so wërwôł... 

 

Weznie miarã, kraje płótno 

Bùksë skrodzy, wszëje taszkã 

Òna nie znô słowa: trudno 

Krôwcka, Miotkòwa Pelaszka 

 

Jigła tuńcëje w ji rãce 

Czedë rãków fastrigùje 

Elektriczną z nitką pãdzy 

Môłi ancuszk do kòmónie 

 

Ga sã nocka pòzawiészô 

Sztofã tkónym z lëdzczich snieniów 

Cos Pelaszkã rozesmiészô 

Pòstrzód spiącëch òddichnieniów 

 

Szëje w snicym so do slëbù 

Kléd, co jiné mô pòd sobą 

Pògùbùje, to dlô niegò 

Swiata bãdze dzys òbzdobą😊 

